
Ovo istraživanje proučava odnos između perfekcionizma, depresivnosti i lokusa kontrole. Prethodna istraživanja pokazuju da je perfekcionizam jasno povezan s nepoželjnim ishodima pa čak i psihopatologijom. Ipak, u novije vrijeme sve je prisutnija podjela na pozitivne i negativne aspekte perfekcionizma. Ovim istraživanjem pokušali smo ispitati diferencijalnu povezanost perfekcionizma s pozitivnim i negativnim aspektima života, čime ono ujedno predstavlja provjeru modela pozitivnog i negativnog perfekcionizma. Ovo korelacijsko istraživanje sprovedeno je na Filozofskom fakultetu Univerziteta u Tuzli i uključilo je 431 ispitanika. Ispitanici su popunili APS-R skalu perfekcionizma, Beckov inventar depresije i Rtotterovu skalu lokusa kontrole. Očekivano je da će postavljenje visokih standarda predstavljati pozitivan perfekcionizam i stoga pozitivno korelirati s internalnim lokusom kontrole i negativno s depresijom, dok će dimenzija diskrepanca predstavljati negativan perfekcionizam te stoga biti pozitivno povezana s eksternalnim lokusom kontrole i depresijom. Dobiveni rezultati potvrđuju djelomično postavljene pretpostavke. Postavljanje visokih standarda povezano je negativno s depresijom i pozitivno s internalnim lokusom kontrole, dok je diskrepanca korelirala pozitivno s depresijom te nije korelirala značajnije sa lokusom kontrole, niti eksternalnim niti internalnim. Ovo istraživanje pručavalo je i spolne razlike u dimenzijama perfekcionizma, nivoa depresivnosti i orijentacije lokusa kontorle, te nisu pronađene značajne rezlike između ispitanika muškog i ženskog spola. Rezultati pokazuju i da su studenti prve godine studija depresivniji, te da postižu viši skor na  diskrepanci, dok nisu pronađene razlike u orijentaciji lokusa kontrole i drugoj dimenziji perfekcionizma nazvanoj standardi.
